
Die Doop - Jou Eerste Stap met Jesus

Hi, julle! Het jy al ooit 'n belangrike belofte gemaak? Soos 'n belowing aan 'n vriend,
broer of ouers? Die doop is soos God se woord, 'n "belofte-seremonie” - dit is jou
manier om vir Jesus te sé: "Ek is in! Ek kies vir Jou!" Hierdie studie gaan oor wat die
doop regtig beteken, hoekom dit so belangrik is, en hoe dit jou lewe kan verander.

Deel 1: Wat is die Doop Eintlik?

Die Storie: Nyangwira se Moed

Nyangwira wou vreeslik graag gedoop word. Haar man het gesé: "As jy gedoop word,
maak ek jou dood." Maar sy was bereid om alles op die spel te sit vir Jesus. Na haar
doop het sy vrede in haar hart gehad. Toe sy huis toe gaan het sy vir haar man die mes
gee, sy bereid om te sterf vir haar geloof. Haar moed het haar man so verbaas dat hy
haar nie kon doodmaak nie.

Bybel Kits lig: Matteus 28:18-20

"En Jesus het nader gekom en met hulle gespreek en gesé: Aan My is alle mag gegee in
die hemel en op die aarde. Gaan dan heen, maak dissipels van al die nasies, en doop
hulle in die Naam van die Vader en die Seun en die Heilige Cees; en leer hulle om alles
te onderhou wat Ek julle beveel het. En kyk, Ek is met julle al die dae tot aan die
voleinding van die wéreld

Wat beteken dit?

e Jesus self het die doop ingestel.
e Ditis vir "al die nasies" - dus vir almal.
e Ditis 'n belofte dat Jesus ALTYD by jou sal wees.

Dink Daaraan: As jy 'n T-hemp sou ontwerp wat sé "Gedoop en Trots', wat sou daarop
staan?

Deel 2: Hoe het Jesus Gedoop Geword?



Die Storie: Jesus se Doop (Matteus 3:13-17)

Jesus het na die Jordaan rivier gegaan waar Johannes die Doper was. Johannes wou
Hom nie doop nie - hy het gesé Jesus moes hom doop! Maar Jesus het geantwoord:
"Laat dit nou toe, want so pas dit ons om alle geregtigheid te vervul.

Toe Jesus uit die water opkom, het die hemel oopgegaan en die Heilige Gees het soos 'n
duif neergedaal. Toe 'n stem uit die hemel: "Dit is My geliefde Seun in wie Ek 'n
welbehae het”

Wat gebeur het:

e Jesus was in 'n RIVIER gedoop.
e Hy het IN die water ingegaan en UIT die water opgekom.
e Die hele Godheid (Vader, Seun en Gees van God) was betrokke.

Bybel Kitslig: Markus 1:9-10

"En in daardie dae het Jesus gekom... en is deur Johannes in die Jordaan gedoop. En
dadelik toe Hy uit die water opklim, sien Hy die hemel oopgaan...

Dink Daaraan: Hoekom dink jy is Jesus gedoop, al was Hy sonder sonde?

Deel 3: Die Simbole van Doop

Simbool #1: Dood en Opstanding (Romeine 6:3-4)



"Of weet julle nie dat ons almal wat in Christus Jesus gedoop is, in sy dood gedoop is
nie? Ons is dus saam met Hom begrawe deur die doop in die dood, sodat net soos
Christus uit die dode opgewek is deur die heerlikheid van die Vader, ons ook so in 'n
nuwe lewe kan wandel

Wat beteken dit?
e Onder die water = Begrawe word (soos Jesus in die graf)
e Uit die water kom = Opstaan (soos Jesus uit die dood)
e Jysé: "Die ou ek is dood! Die nuwe ek lewe vir Jesus!"

Simbool #2: Reiniging (Handelinge 22:16)

"En nou, waarom versuim jy? Staan op, laat jou doop en jou sondes afwas, terwyl jy die
Naam van die Here aanroep.”

Die water is soos 'n simbool van hoe Jesus jou sonde skoonwas.

Simbool #3: Nuwe Identiteit (Galasiérs 3:27)

"Want julle almal wat in Christus gedoop is, het julle met Christus beklee.
Dit is soos om 'n nuwe trui aan te trek wat sé: "Ek behoort aan Jesus!"

Dink Daaraan: Watter van hierdie simbole spreek die meeste tot jou? Hoekom?

Deel 4: Is Ek Reg Vir Doop?

Die Storie: Die Ethiopiese Hof dienaar (Handelinge 8:26-39)
Filippus het 'n man uit Ethiopié ontmoet wat in sy wa die Bybel lees. Filippus het hom



gevra: "Verstaan jy wat jy lees?" Die man het geantwoord: "Hoe kan ek, as niemand my
lei nie?" Filippus het hom toe van Jesus vertel. Toe hulle by water kom, het die man
gesé: "Kyk, hier is water; wat verhinder my om gedoop te word?" Filippus het
geantwoord: "As jy met jou hele hart glo, mag dit geskied." En die man het geantwoord:
"Ek glo dat Jesus Christus die Seun van God is." En hulle het albei in die water afgeklim
en Filippus het hom gedoop.

Die Vier Vereistes:

GELOOF - Jy moet in Jesus glo as jou Verlosser (Handelinge 8:37)

BEROU - Jy moet spyt hé vir jou sonde en wil verander (Handelinge 2:38)
ONDERRIG - Jy moet weet wat jy doen (Matteus 28:19 - "leer hulle")
VRUGTE - Jou lewe moet begin verander (Matteus 3:8)

BwN s

Wat van Babas?

Babas word nie gedoop nie, maar hulle word aan God gewy (soos Jesus as baba na die
tempel gebring is). Doop is vir mense wat oud genoeg is om self te besluit en te
verstaan. Jesus is in hul plek gedoop totdat hulle die besluit kan maak om gedoop te
word.....

Dink Daaraan: Watter vraag oor die doop wil jy die meeste vir iemand vra?

Deel 5: Na die Doop - Wat Nou?

Die Storie: Die Vroeé Kerk (Handelinge 2:41-47)
Nadat mense gedoop is, het hulle:

e By die kerk (gelowiges) aangesluit



Saam geleer ("volgehou by die leer")
Saam gebid en brood gebreek
Mekaar gehelp

Blydskap gehad

Ander na Jesus gebring

Jou Nuwe Lewe:

e Jy's nou deel van God se familie
e Jy het die Heilige Gees in jou
e Jy's 'n sendingwerker vir Jesus

Bybel Kitslig: Kolossense 3:1-2
"As julle dan saam met Christus opgewek is, soek die dinge daarbo waar Christus is en

aan die regterhand van God sit. Bedink die dinge wat daarbo is, nie wat op die aarde is
nie.'

Dink Daaraan: As jy gedoop is, watter een ding sal dalk die moeilikste wees om in jou
lewe te verander?

Vraelys: My Doop Reis
1. Die Belangrikste:

e Wat beteken die doop vir JOU persoonlik na vandag se studie?

2. Jesus se Voorbeeld:



e Hoekom dink jy het Jesus gedoop geword, al was Hy sonder sonde? Wat sé dit
vir jou oor hoe belangrik die doop is?

3. Gereed of Nie?

e Watter van die vier vereistes vir doop (Celoof, Berou, Onderrig, Vrugte) voel vir
jou die sterkste? Watter een het jy dalk nog vrae oor?

4. Die Simbool:

e Asjy 'nplakkaat moes maak wat die doop uitbeeld, wat sou daarop wees?
(Teken of beskryf dit)

5. Die Uitdaging:
e Watis die grootste vrees of vraag wat jy het oor om gedoop te word?
6. Toekoms:

e Asjy sou besluit om gedoop te word, wat dink jy sal jy aan jou vriende vertel
oor wat dit beteken?

Fal

En nou, waarom versuim jy? Staan op, laat jou doop en jou sondes afwas, terwyl jy
die Naam van die Here aanroep.” - Handelinge 22:16*

